
IPUI BERRIYAK.1 

(ON MANUEL GOROSTIDI JAUNA-RI) 

Euskaraz mintza gaitian 
munduan geran artian. 

Zozoa eta Usoa. 

Zozo itsusi bat beiñ 
miñez zan arkitzen, 
sasi tarte batian 
baizeguen sufritzen; 
ontan uso polit bat 
zan andik pasatzen, 
zeñari asi-zitzayon 
erreguz eskatzen. 
Esanaz artaz kupi 
zedilla mesedez, 
ikusirik trantze char 
berekiñ zeukanez; 
ta nola ondo zana 
zan usoa berez, 
arren gaitza arindu 
zezakela errez. 
Usoak zozoari 
on egiñ bearrez, 

(1) Fábulas señaladas con premio extraordinario en los Juegos florales 
celebrados en esta Ciudad en 1890. 

alde egiñ zuben prest 
panparroi ta parrez, 
esanaz:—Geldi ari 
nai badek negarrez, 
ez diat arloterik 
nai nik nere aurrez— 
. . . . . . . 
Aberatsak askotan 
au oi dute egiñ, 
iñoiz arki ezkero 
arlotearekiñ; 
mesedeak egiten 
bearrian ekiñ, 
alde egiñ burlazko 
par irri batekiñ. 

Subia. 

Sube bat sasiyetan 
zebillela estu, 
zuben bere gorputza 
osoro larrutu; 
eta nairik zauriyak 
ark berak sendatu, 
mingañaz igortziten 
bera zan sayatu; 
bañan on bearrian. 
zuben chit pozoitu, 
eta len zeukan bañan 
askoz geigo chartu; 
eta nola baitziyon 
gaitzak indar artu, 
puztuturikan bertan 
ill-ta zan gelditu. 
. . . . . . . 
Gure artian ere 
gaitz-enbat danian, 
geroni asten gera 


